Тэхналагічная карта ўрока па беларускай мове
настаўніцы УА “Дзяржаўная гімназія №5 г. Віцебска”
Сухавай Галіны Анатольеўны
Тэма: “ Канструяванне складаных сказаў з рознымі відамі сувязі частак, перабудова іх у іншыя граматычныя структуры”
Мэта:

 плануецца , што да канца ўрока вучні будуць ведаць ролю складаных сказаў з рознымі відамі сувязі ў пэўных тэкстах і мэтазгоднасць іх выкарыстання ў раскрыцці тэмы тэксту; умець канструяваць складаныя сказы з рознымі відамі сувязі частак, перабудоўваць складаныя сказы з рознымі відамі сувязі частак у іншыя сінтаксічныя канструкцыі, уключаць іх ва ўласныя пісьмовыя і вусныя выказванні, захоўваючы нормы пунктуацыі.
Задачы асобаснага развіцця:
стварыць сітуацыю для ўзаеманавучання, садзейнічаць фарміраванню ўмення вучняў вырашаць праблему і разважаць, выкарыстоўваючы ўласны жыццёвы вопыт, садзейнічаць прысваенню каштоўнасці “чалавек”.
Тып урока: урок-практыкум.

Абсталяванне: друкаваныя сшыткі, рабочая карта ўрока.

Ход урока

1 этап. Арганізацыйны. ( 2 хвіліны)
Мэта: псіхалагічная настроенасць на ўрок.

Задача: стварэнне добразычлівай рабочай атмасферы; наладжванне кантакту з аўдыторыяй.

	Дзейнасць настаўніка 
	Дзейнасць вучняў

	1.Вітаецца з вучнямі,
выказвае спадзяванне на ўзаемападтрымку на ўроку. 
	1. Слухаюць, успрымаюць словы настаўніка,настройваюцца на ўзаемадзеянне


2 этап. Арыенціровачна-матывацыйны (да  8 хвілін)
Мэта : псіхалагічная і пазнаваўчая гатоўнасць вучняў да атрымання новых ведаў, матывацыя на вучэбную дзейнасць, вызначэнне ці прыняцце мэты ўрока.
Задача : арганізаваць уваходную дыягностыку і арганізаваць паўтарэнне апорных ведаў.
	Дзейнасць настаўніка 
	Дзейнасць вучняў

	1.Звяртае ўвагу вучняў на запісаныя на дошцы словы Б.Сачанкі (гл. дадатак №1)
2.Дапамагае вучням праз пытанні ўсвядоміць мэты ўрока:

· Якія праблемы вы заўважылі ў запісаным дыялогу?
· Ці ўпэўнены вы ў тым, што запісаны адзін сказ?
· Якія веды і аб чым можна атрымаць на ўроку?
· Уявіце сябе на 40 хвіліне ўрока, падумайце , чаму вы маглі навучыцца да гэтага часу?
3. Задае вучням рашыць тэст уваходнага кантролю  з мэтай выяўлення апорных ведаў              ( гл.дадатак №2). Аналагічнае заданне ля дошкі просіць выканаць  вучня. 
Інфармуе аб правілах выканання задання.
Апасродкавана кантралюе выкананне вучнямі задання.

4. Прапануе зверыць  выкананне задання з эталонам.

Выказвае ацэначныя меркаванні.
Тлумачыць правілы занясення балаў за выкананае заданне ў рабочую карту ўрока.

5.Падводзіць вынік : вывешвае на дошцы канструктарскія наборы для наступнай работы.


	1.Слухаюць і ўспрымаюць словы Барыса Сачанкі.
2. Адказваюць на пастаўленыя настаўнікам пытанні, фармулююць мэты ўрока.
Магчымыя адказы вучняў:
Няма знакаў прыпынку;не вызначаны межы сказа; цікава даведацца, які, на думку Б.Сачанкі, чалавек.

Якой сінтаксічнай канструкцыяй карыстаецца Барыс Сачанка для перадачы  думкі?
У якіх сітуацыях можна карыстацца для выражэння думкі простым, складаным, сказам з рознымі відамі сувязі частак?

3. Выконваюць заданне-тэст.

Індывідуальная праца. Адзін вучань працуе ля дошкі.
4. Правяраюць выкананы тэст, звяраючы з эталонам, выстаўляюць балы  за работу ў рабочую карту ўрока.
5. Успрымаюць зрокавы вобраз складанага сказа.


3 этап Аперацыйна-пазнаваўчы
Мэта: дасягненне мэтаў урока на абраным вучнямі ўзроўні  засваення.
Задача: перадаць веды па новай тэме, арганізаваць мэтанакіраваную пазнаваўчую дзейнасць вучняў, іх трэніроўку ў тых дзеяннях, авалодванне якімі  з’яўляецца мэтай урока.

	Дзейнасць настаўніка 
	Дзейнасць вучняў

	1.Прапануе вучням сканструяваць складаны сказ з рознымі відамі сувязі,інфармуе аб правілах выканання задання, паступова паскладняючы задачу.
2. Вядзе навучальны дыялог з вучнямі.

Выдзеліце той сказ, які больш дакладна перадае інфармацыю. Колькі ў ім частак, відаў сувязі?
Паспрабуйце  устанавіць сувязь паміж будовай сказа і яго інфармацыйнай насычанасцю.

3. Падводзіць вынік работы.

4. Арганізуе работу па паўтарэнні вывучаных пунктаграм.
5. Прапануе выканаць тэставае заданне №2 ( гл.дадатак №4) 

6. Прапаную зверыць правільнасць выканання задання з эталонам.

7. Арганізуе работу ў парах зменнага саставу з дапамогай фізкультхвілінкі.Інфармуе аб правілах яе правядзення.
 Арганізуе  работу па перабудове складаных сказаў з рознымі відамі сувязі частак  у простыя, складаназалежныя і складаназлучаныя.
8.Прапануе супаставіць сказы і зрабіць вывад аб разнастайных сінтаксічных канструкцыях, якія існуюць у мове для выражэння аднаго і таго ж значэння, але рознага стылістычнага афармлення.
Супастаўце сказы з пазіцыі практычнасці, эканоміі моўных рэсурсаў.
У якіх стылях маўлення найбольш ужывальныя сказы камбінаванай будовы?

 9.Прапануе вучням для разгляду наступныя пытанні:
· Ці пагаджаецеся вы са словамі К.Станіслаўскага?

· Як вы думаеце, у якіх маўленчых сітуацыях няма месца складаным сказам з рознымі відамі сувязі частак?

11. Слухае выказванні вучняў. Падкрэслівае асноўныя думкі разважанняў. Прапануе адказаць на першую частку праблемнага пытання ўрока.

	1. Складаюць з простых сказаў складаныя з рознымі відамі сувязі.
Работа ў парах.(Гл. дадатак №3)
Адна пара вучняў працуе ля дошкі з мадэлямі.
2.Адказваюць на пытанні настаўніка, прыводзяць прыклады сказаў да мадэляў, якія складаюцца на дошцы.
3. Каменціруюць вынікі працы, заносяць балы  за работу ў рабочую карту ўрока.

4.Настройваюцца на рашэнне тэставага задання
5. Выконваюць тэставае заданне №2. Індывідуальная праца.

6. Правяраюць заданне, вынікі работы заносяць у рабочую карту ўрока.

7.Выконваюць практыкаванні фізкультхвілінкі, выбіраючы сабе новага партнёра па працы  метадам  стыхійнага  выбару.

8. Адказваюць на пытанні настаўніка.
Устанаўліваюць адпаведнасць паміж сказамі  і іх стылістычнай роляй, выказваюць свае ацэначныя меркаванні.
.
9.Адказваюць на дыскусійныя пытанні

Магчымыя адказы вучняў.
Складаныя сказы з рознымі відамі сувязі частак  пазбаўляюць выказванне лёгкасці, афарыстычнасці, загадкавасці, абмяжоўваюць чытача і слухача ў “дамысліванні”.
11.Адказваюць на праблемнае пытанне ўрока.


4 этап  Кантрольна-ацэначны ( да 10 хвілін)
Мэта этапа:высвятленне дзецьмі сваёй кампетэнтнасці ці сваіх памылак, звязаных з новым вучэбным матэрыялам, рашэнне выхаднога тэставага задання
Задача этапа: стварыць умовы для самакантроля, карэкцыі і самаацэнкі ведаў, уменняў і дзейнасці вучняў.

	Дзейнасць настаўніка 
	Дзейнасць вучняў

	1.Прапануе вуням адказаць на пытанне Барыса Сачанкі, карыстаючыся  рознымі па сваёй будове сказамі.
2.Арганізуе ўзаемаправерку работ.
3. Падводзіць вынік урока, арганізуе рэфлексію.

4. Вяртаецца да слоў Б.Сачанкі, падкрэслівае важнасць супольнага думання і перажывання на ўроку, адкрывае адказ на праблемнае пытанне.

5. Дае якасную ацэнку працы класа і асобных вучняў
	1.Фармулююць і запісваюць у друкаваныя сшыткі адказ на праблемнае пытанне ўрока: “А які чалавек?”
2. Правяраюць работы ў парах па адпаведных крытэрыях (гл.дадатак №7)
3.Падлічваюць суму балаў, атрыманую на ўроку, выстаўляюць агульную адзнаку за
 ўрок у ў рабочай карце ўрока.

4. Слухаюць настаўніка. Успрымаюць і асэнсоўваюць яго выказванні.

На лісце ватмана запісваюць, малююць самыя важныя і цікавыя моманты, высновы ўрока.




5 этап Дамашняе заданне ( да 1 хвіліны)
Мэта этапа: выбар дамашняга заданя з улікам вынікаў выхаднога тэставага задання

Задача этапа: забяспечыць самавызначэнне вучняў на дамашняе заданне.

	Дзейнасць настаўніка 
	Дзейнасць вучняў

	1.Прапануе вучням дамашняе заданне на выбар
2.Дае якасную ацэнку працы класа і асобных вучняў. Дзякуе за супрацоўніцтва, жадае ім далейшых поспехаў, развітваецца.
	1. Выбіраюць варыянт дамашняга задання.
2. Развітваюцца.


Дадатак №1  
Рабочая карта ўрока
	Прозвішча вучня
	Тэст №1
	Канструяванне складаных сказаў з рознымі відамі сувязі
	Тэст №2
	Перабудова  складаных сказаў з рознымі відамі сувязі ў другія граматычныя канструкцыі
	Творчая 

работа
	Сума балаў

	Максімальны бал задання
	6
	8
	8
	8
	10
	

	
	
	
	
	
	
	


Шкала пераводу:
40-39 балаў- 10

38-36           -9

35-32           -8

31- 28          -7

27-24           -6

23-20           -5
Дадатак №2
Словы Барыса Сачанкі

· Што самае плывучае?

·  Вада.

· Што самае пякучае?

· Агонь.

· Што самае жывучае?

· Трава. Мароз марозіць яе сонца сушыць агонь паліць вада топіць жывёла есць звер топча чалавек косіць а яе не меншае яна ўсё роўна ўсюды зелянее

· А які ж тады чалавек?

· Чалавек самы трывушчы.

Дадатак №3
Тэст уваходнага кантролю ведаў па тэме “Складаны сказ”.
· Абазначце нумары складаных сказаў. Укажыце , колькі ў іх сэнсава-граматычных частак .
1.  Чалавек заўсёды думае пра будучыню, і будучыня нязменна жыве ў ім жаданнем любіць. ( К. Кірэенка)

2. Колькі разоў, уведзеныя ў зман гэтым прыгожым міражом, мы, пасялковая басота, мералі крокамі гарачыя рэйкі, спадзеючыся нарэшце дайсці да пачатку гэтага дзіўнага відовішча.( і. Навуменка)

3. Адны толькі дружныя, вясёлыя шпакі, павыводзіўшы дзяцей, зляталіся ў велічэзныя гурты, лёталі над палямі, то збіраючыся ў густыя , чорныя кучы, то рассыпаючыся ў паветры празрыстымі сеткамі. ( Я. Колас)

4. Чалавека часам крыўдзяць так жорстка і балюча, што яму нялёгка пагасіць у сабе нянавісць. ( К. Кірэенка)

5. Даверліва цягнуліся да цёплых промняў набрынялыя вільгаццю травы, кветкі, лістота дрэў. ( А.Рыбак)
Правільныя адказы: 1(2), 4 (2).

Устанавіце адпаведнасць паміж відамі сувязі  і прапанаванымі сказамі.

1. Складаназлучаны сказ.

2. Складаназалежны сказ.

3. Бяззлучнікавы сказ.

А. Хлопец вельмі стаміўся, але не хацеў прызнавацца ў гэтым, бо ўсе пачнуць яго шкадаваць. (П.Галавач)

Б.Непрыемнасці часта налятаюць з таго боку, адкуль іх не чакаеш.(М. Паслядовіч)

В.Пачнеш вучыцца, уцягнешся – усё стане на сваё месца

( А. Кулакоўскі)
Правільны адказ: 1А, 2Б, 3В.
Дадатак № 4
Канструяванне складаных сказаў з рознымі відамі сувязі частак

Сказы для канструявання:

Неабходна помніць кожнаму.

Усё добрае на свеце ад чалавека.

Усё дрэннае на зямлі ад нежадання чалавека думаць пра іншых.

Дадатак № 5
Тэст №2 Пастаноўка знакаў прыпынку ў сказах з рознымі відамі сувязі частак.  Выберыце правільны варыянт пастаноўкі знакаў прыпынку

1.Гартуйце душы вашы каб халодны сівер іх не замарозіў і каб вечна заставацца маладым. (Цётка)
3 коскі; 2) 1коска; 3) 2 коскі

2. Асцярожна зайшоў я ў хату і пакуль распранаўся хацелася каб Міхась паклікаў мяне.

1) 2 коскі;

2) 3 коскі;

3) 4 коскі.

 3.Дуб усё ніяк не  асмельваўся скінуць сваё пажоўклае ўбранне ён усё чакаў пакуль добра ўгрэе сонца і адыдзе ад холаду карэнне.
                1) коска, працяжнік, коска;

                2) двукроп’е, коска;

                3) тры коскі;

                 4) двукроп’е, дзве коскі;

Правільны адказ: 2,3, 2

Дадатак №  Сказы для  аналізу

Супастаўце сказы і зрабіце вывад аб разнастайных сінтаксічных канструкцыях, якія існуюць у мове для выражэння аднаго і таго ж значэння.
Супастаўце сказы з пазіцыі практычнасці.
              1  Святлее зямля.  Святлее душа чалавека.

              2. Калі святлее зямля, то святлее душа чалавека.

             3. Святлее зямля  -  і святлее душа чалавека

    4..Святлее зямля – святлее душа чалавека.
Апора для аналізу

   Простыя сказы сканцэнтоўваюць увагу чытача на асобных дэталях, перадаюць дынамізм падзей у лаканічнай , простай форме.

Складаныя сказы са злучнікамі і злучальнымі словамі дапамагаюць рабіць плаўны пераход ад адной думкі да другой і звязваюць гэтыя думкі ў ланцуг разважанняў.

 Гэтыя сказы адрозніваюцца лёгкасцю, непасрэднасцю, што абумоўлівае іх пашырэнне ў мастацкай мове для перадачы жывасці размоўнага стылю. Сувязь паміж іх граматычнымі часткамі выяўляецца на аснове інтанацыі і зместу аб’яднаных сказаў.

1

